
adiyu diya na pakaetiman

adiyu diya na kakuwayanan na Pinuyumayan mu, kaduwan na ma’inay
na mukuwa musavaka kana vavayan, di muravaka kana vavayan tu
rinuma’enan, kamawan kana Paylang na mukuwa musavaka kana vavayan.
aymu adi maresan nanta ikakuda, nu ma’inay ta, mukuwa ta kana cau
pupacaran data kedang, mukuwa kemirungeca temulre’ay, mena’u na cau
mu, maruwa puicas data ikacacau.

na kakuwayanan nu pakaetim ta adiyu diya kema mu, maya’ ta nu
vuceliyan nu adi kavangavangan i 'uma, mau nu muwalrepus Ira
na ’amiyan. di palru kana pakavekal kana *amiyan nu kadaduwa vulan.

nu uri pakaetim pakangaway da mukecep wariyan na ma’inay mu,
demaulr kanantu wadadiyan na ma’a’inayan salrangalrangan makuc kanidu
na dadilraw na eman diya mukuwa kana vavayan. tu adain mu saya hung, di
sa’umayan, di puran a mukecep pungulran, di saya paliding, di saya
kangkang, saya deruwan. mau nantu pecir diya.

pakalikudan Ira mukecep wariyan mu, na vavayan mu, padulu datu
parvulaliyas na kuca na ’avay. mau nantu rinuma’enan na vavayan na yawa

mateda kanantu ruma’ na ma’inay di yawa diya kicacevunga kanantu

pinalakuwanan. di mau na ma’inay na pasadalu. nu piya cemeker mu, tu
pilralrangaw mated na ma’inay mukuwa kanantu ruma’ na vavayan,
muwaduk Ira kana vavayan mekan cemekel palru kana alusu kadaw, na
kemay kana ma’inay di kana vavayan na vangsaran di na vulavulayan diya
mu, puteha Ira muarak patari parekaduwa ’esunganan.

adu kana ’aremeng mu, adi yulray kana vavayan di marevuliyas i
palakuwan kikaduwa. tu kadaduwa ’esungan mu, mau Ira idu na kemedeng
paturuma’an na marelrang kanadu mukuwa kana vavayan, di yulray Ira idu
na pinakaetim na ma’inay kana vavayan, idu na kemedeng paturuma’an mu,
mukuwa penalisiya kanantu temuwamuwan na vavayan. pakadalrama da
pinakaetiman Ira kema, ini na pakaetiman mu puludus Ira.

adu kana kalauwvan na vangsaran di na vulavulayan mukuwa

muwaduka patunun kanani na pinakaetiman, kemani ta kakuwayanan.

